
Жалпы білім беретін бейнелеу және көркем еңбек пәні мұғалімдеріне арналған

Тұрар. Рысқұлов атындағы мектеп-лицейінің ғылыми-әдістемелік кеңесінде қаралған.

Авторы:  Ахатаева Гульназ Камшыбековна
                 Көркем еңбек және Бейнелеу  пәні мұғалімі

Кіріспе

                    Әдістемелік құралдың көкейкестілігі: 
  Білім берудің жаңа бағыттарының басты ерекшелігі – оқытудың нәтижесін алдын-ала болжап, оқушылардың қызығушылықтары мен ізденімпаздығы негізінде білімі мен біліктерін жетілдіріп, оны санасында терең зерделей отырып, шығармашылық әлеуетін үнемі дамытуға және рухани толысуға ұмтылысын қалыптастыруды қажет етеді. Сондай қажеттіліктің бірі – оқушылардың шығармашылық қабілетін дамыту мүмкіндіктерін технология пәнінің оқу-тәрбие үрдісінде тиімді пайдалану. Бұл мәселенің нәтижелі жүзеге асуы мұғалімдердің қазақ ұлттық бұйымдары бойынша толық білім сапасын және оны оқушылардың тәрбиесіне пайдалана алу іскерлігі мен қабілетін қажет етеді. Оның үстіне қазақ ұлттық бұйымдары өзінің бай тарихы, терең мазмұны, сан қилы ерекшеліктерімен оқушыларға рухани, эстетикалық, эмоционалдық, интеллектуалдық тұрғыда әсер етіп, олардың тұлғалық және сапалық қасиеттерін дамыта түсетіні сөзсіз. Сондықтан да оқу-тәрбие процесінде ұлттық бұйымдар элементтері негізінде оқушылардың  шығармашылық қабілетін дамыту қажет.

Оқушылардың шығармашылық қабілеттіліктерін дамытудың тиімді  әдістерін іздеу  және оқу үрдісінің мазмұнына ұлттық элемент енгізу біздің зерттеу жұмысымыздың проблемасы болып табылады. Ол біздің зерттеу жұмысымыздың «Технология пәнін оқытуда ұлттық бұйымдардың элементтерін қолдану арқылы оқушылардың шығармашылық қабілетін дамыту» атты тақырыбын анықтады. 

Әдістемелік оқу құралының мақсаты – Оқушылардың шығармашылық қабілеттіліктерін дамытудың педагогикалық жүйесін теориялық негіздеу, практикалық тұрғыда жасау.

Нысаны – мектептегі технология білім беру саласындағы педагогикалық іс-әрекет

пәні – жаңа педагогикалық технологиялар негізінде жалпы білім беру мектептерінде «Көркем еңбек» пәнін оқыту үрдісі.
Міндеттері: 

- ҚР жалпы білім беру мектептеріндегі оқушылардың еңбекке дайындық жағдайын зерделеу және оны жетілдірудің жолдарын айқындау; 

-оқушылардың шығармашылық қабілеттіліктерін дамытудың 

педагогикалық жүйесі компоненттерінің мазмұнын жасау;  

-
оқушылардың шығармашылық қабілеттіліктерін дамытуда ұсынылған жүйенің тиімділігін тәжірибе арқылы зерттеу. 



Зерттеудің әдіснамалық және теориялық негіздері: Қазақстан респуб​ли​касының «Білім туралы» Заңы, «Қазақстанның 2030 - жылға дейінгі даму страте​гия​сын іске асыру жөніндегі шаралар туралы» білім беруді дамытудың 2025 - жылға дейінгі мемлекеттік бағдарламасын іске асыру нәтижесінде, Қазақ​стан Республикасының Білім және ғылым министрлігі ұсынған тақырыптық жоспар мен бағдарлама оқушылардың  кәсіби даярлығы туралы философиялық, психоло​гия​лық, педагогикалық еңбектердегі жеке тұлғалық қасиеттерін дамыту және олар​дың шығармашылығын қалыптастыру туралы қағидалар.

  Әдістемелік оқу құралын әзірлеудің негізгі кезеңдері: 


Бірінші кезеңде (қараша-қантар 2022-2023 ж.ж.) – таңдаған тақырыпқа қатысты материалдар жиналып, жүйеге келтірілді, философиялық, психологиялық, педагогикалық және әдістемелік әдебиеттерге талдау жасалынды. Жинақталған материалдар сұрыпталды.


Екінші кезеңде (ақпан-наурыз-сәуір 2023ж.) – «Технология» пәнін оқытуда ұлттық бұйымдардың элементтерін қолдану арқылы оқушылардың шығармашылық қабілетін дамыту» тақырыбының өзектілігіне негіздеме жасалды. Жоғары оқу орындарының «Кәсіби оқыту» кафедраларының және магистранттарының еңбектерімен танысып, тәжірибе алмасу, тақырыпқа байланысты мақалалар жазу. Мектеп оқушыларымен тәжірибе эксперименттің бағдарламасы даярланды.

Үшінші кезеңде (қазан-қараша-желтоқсан 2023 ж.) – жүргізілген зерттеу жұмысының нәтижесін бір жүйеге келтіру, бекітілген жоспарға диплом жасау, жинақтау мен қорытындылау, әдістемелік ұсыныстар жасалынды. Алынған нәтижелердің тиімділігін, кемшілігін анықтау

Төртінші кезеңде (қаңтар-ақпан-наурыз 2024ж.) Ғылыми әдістемелік кеңесте әдістемелік оқу құралын ұсынып, көрсетілген кемшіліктермен жұмыс. Әдістемелік кеңесте алдын ала қорғаудан өту. 

Тәжірибе эксперимент жұмысы Жамбыл облысы Тұрар Рысқұлов атындағы метеп лицейінде өтті.

Әдістемелік оқу құралының ғылыми жаңалығы мен теориялық мәні: 


-жалпы білім беру мектептерінде оқу-тәрбие үрдісін өнімді ететін оқушылардың шығармашылық қабілеттіліктерін дамытудың құралдары мен жолдары анықталды;


-оқушылардың шығармашылық қабілеттіліктерін дамытудың педагогикалық жүйесі жасалынып, тәжірибеде тексерілді.

  -оқушыларды еңбекке оқыту жүйесіндегі инновациялық педагогикалық технологияларды қолдану ғылыми тұрғыда негізделді;


-жалпы білім беру мектептерінде технология мұғалімдері үшін  оқушылардың шығармашылық қабілеттіліктерін ұлттық элементтер негізінде дамытуға бағытталған және белдік киімдерді құрастыру және моделдеудің теориялық ұсыныстары жасалды;


-«киім композициясы» атты бұйымды ұлттық элементтерді киімге қиыстыру дағдыларын қалыптастыратын автоматтандырылған оқыту бағдарламасы жасалды;
-оқушылардың жоба жұмыстарын орындауға әдістемелік нұсқау жасалынды.


Практикалық маңыздылығы оның материалдарында жалпы білім беру мектептеріндегі оқу-тәрбие үрдісіне «Белдік киімдерді құрастыру және моделдеу әдістері» атты әдістемелік оқу құралы, «Көркем еңбек сабақтарындағы жоба жұмыстары» атты әдістемелік нұсқау, «киім композициясы» атты автоматтандырылған оқыту бағдарламасы жасалды. 

       Ұсынылатын қағдалар:

 1.ҚР жалпы білім беру мектептерінде еңбекке даярлауды жетілдірудің құралдары мен жолдары 

 2.Оқушылардың шығармашылық қабілеттіліктерін дамытудың педагогикалық жүйесі

 3. Оқушылардың өз бетінше орындайтын жоба жұмыстары 
 Құрылымы. Әдістемелік оқу құралы кіріспеден, екі тараудан, қорытынды мен пайдаланған әдебиеттер тізімінен, қосымшадан,  кестелер мен  суреттерден тұрады. 

Кіріспе бөлімінде зерттеудің ғылыми аппараты:  тақырыпты таңдау негізделеді, оның көкейкестілігі, нысаны мен зерттеу пәні анықталады, мақсаты, міндеттері, зерттеу базасы, зерттеу көздері, ғылыми жаңалығы, практикалық маңыздылығы және қорғауға ұсынылатын қағидалар баяндалады.

 «Бейнелеу өнері пәнін оқытуда оқушылардың шығармашылық қабілетін дамытудың ғылыми-теориялық негіздері» деп аталатын бірінші тарауда Отандық, Ресейлік ғалымдардың философиялық, психологиялық, педагогикалық зерттеулердегі ой - пікірлері талданып, негізгі тұжырымдары басшылыққа алынып, тарихи дам​уы және теориялық негізі анықталған.

«Оқушылардың шығармашылық қабілетін қалыптастырудағы педагогикалық тәжірибелік жұмыстың мазмұны мен әдістемелері». атты екінші тарауда оқушылардың шығармашылық қабілеттіліктерін ұлттық элементтер негізінде дамыту мүмкіндіктерін педагогикалық жүйе арқылы қалыптастыру ұсынылып, тәжірибелік жұмыстардың материалдары берілген.

Қорытындыда зерттеу нәтижелері бойынша шығармашылыққа бағытталған әрекеттерге қатысты ұсыныстар берілген.

 Қосымшада тәжірибелік - эксперименттік жұмыстың кейбір материалдары ұсынылған.

Білім беру процесін жаңаша ұйымдастыру оның философиялық, педагогикалық-психологиялық негіздерін, теориясы мен тәжірибесін тереңірек қайта қарауды қажет етеді. Бүгінгі философтар мен педагог - ғалымдар білім беру саласында жаңа оқыту технологиялары мен әдістерін енгізумен ғана шектелмей, білім берудегі дүниетанымдық ұстанымдарды қайта қарау, рухани-адамгершілік құндылықтарға бетбұрыс жасау қажеттігін дәлелдеуде.

Білім беру саласындағы инновациялық процестердің күрделілігі мен қайшылықтары жаңа құбылыстармен әрекеттесу және жалпы орта білімді ізгілендірудің сапалы кезеңінде оқушылардың шығармашылық қызығушылығын қалыптастырудың мәселесін өзекті етуде.

Қазіргі кезеңдегі білім берудің жаңа парадигмасы жағдайында жеке тұлғаның шығармашылық бағыттылығын қалыптастыру - оқушының оқу-танымдық іс-әрекеттегі шығармашылық қызығушылығына тікелей байланысты. Шығармашылық қызығушылық – тұлғаның ізденімпаздық қабілет сапасын дамытудың негізгі өзегі болып табылады. Себебі өмірдегі құндылықтардың барлығы да жаңашылдық бағыттар арқылы ғана іс-әрекетке тұрақты шығармашылық қызығушылық нәтижесінде танылып, болашақта өміршең дамуына мүмкіндік алады. Сондықтан шығармашылық қызығушылықты жеке тұлғаның дамуына, оның рухани жетілуінде мәні терең, мотивациялық, білімділік  бағдар құндылығы ретінде танылуының маңызы зор.

Демек, болашақ жастарымыздың кәсіби құзырлы, шығармашыл болуын қамтамасыз ететін оқытудың жаңа парадигмасы оқытудың субъектін және оқушының әлеуетіне тікелей әсері мол шығармашылық қызығушылығын қалыптастырудың теориялық, әдіснамалық, дидактикалық тұғырларын айқындау міндеттерін алдыңғы қатарға шығарады.

Адамзат баласының алға қарай сатылап өркениетке жетуі әр адамның іс-әрекеттегі жаңашылдығына, жаңаны ойлап табуына, шығармашылық болмысына байланысты. Ал шығармашылық іс-әрекет, жаңашылдыққа бағыттылық тек қана шығармашылық қызығушылықтан бастау алады.

Тұлғаның шығармашыл болуына ықпал етудің түрлі аспектілері бойынша ТМД елдерінде психология мен педагогика саласында жеке тұлғаны қалыптастыру мәселесіне елеулі үлес қосқан ғалымдар бар. Олардың еңбектерінде бұл мәселенің:  Педагогикалық және әдістемелік тұрғысынан бала әрекетін белсендіру мәселелері  қарастырады 


Соңғы уақытта оқу-тәрбие процесін гуманизациялау, оның практикалық бағытын күшейту, дамытушылық қызметін арттыру мақсатындағы шаралар қолданылғанымен, оқу процесінде уақыттың басым бөлігі репродуктивті әдіске жұмсалып отыр, сондықтан оның нәтижесі мардымсыз сипат алуда.

   Тәжірибелік - эксперименттің бірінші  (анықтау) кезеңі ұлттық бұйымдардың элементтерін қолдану  арқылы оқушылардың шығармашылық қабілетін дамыту жаңаша оқыту, инновациялық технологиялар арқылы оқушыларды сала бойынша еңбекке оқытудағы білім, білік және дағдысын қалыптастыру мақсатын бақылау және анықтау барысында өткізілді.    

Кесте 4 –  Оқушылардың шығармашылық қабілеттіліктері (анықтау кезеңінің) критерияларының көрсеткіштері  
	Критерийлері           

Деңгейлер                                                         
	Териялық білімдерін меңгеру  деңгейі


	Оқушылардың шығармашылылық ізденісі


	Технологиялық білімдерді меңгеру



	
	     БТ
	     ЭТ
	     БТ
	      ЭТ
	      БТ
	    ЭТ

	І
	Жоғары
	   9(16,36)
	8 (14,54)
	10(18,18
	9 (16,36)
	9(16,36)
	10(18,18)

	
	Орта
	32(58,18)
	32 (58,18)
	31(56,36)
	32 (58,18)
	31(56,36)
	30(54,54)

	І
	Төмен
	14(25,45
	15 (27,27)
	14(25,45)
	14 (25,45)
	15(27,27)
	15 (27,27)


                                                      а)  бақылау тобы 

                                               б) экспериментальды топ

Сурет 1 - Оқушылардың шығармашылық қабілеттіліктерінің (анықтау кезеңі) критерияларының көрсеткіштерінің  диаграммасы
1  - суреттегі көрсеткіш  бақылау және экспериментальды топтарының деңгейлерінің әр түрлі  болуы (жоғары – 17,0 және 16,0; орта -57, төмен 27,0 ) оқушылардың  шығармашылық қабілетін жаңаша оқыту, инновациялық технологиялар арқылы нақтылы меңгере алмағанынан көрсетеді. Бірақ оқушылардың ұлттық бұйымдардың элементтерін қолдану арқылы шығармашылық қабілеттіліктерін дамытуда жаңа технологияларды қолдануға мүмкіншілік бар екендігіне сенімділік болды.
  Десекте, біздің шығармашылық қабілетті жаңа технологиялар арқылы технологиялар арқылы қалыптастыру жөніндегі берген сұрағымызға нақты жауап болмады.
Эксперименттің анықтау кезеңіне талдау жасай отырып, оқушылардың шығармашылық қабілетін қалыптастыруда кемшіліктер байқалды. 

Зерттеу барысында оқушылардың әртүрлі инновациялық бағытта оқығандарымен олардың деңгейлерінде жалпы келесі ескерусіздіктер:

· шығармашылыққа деген танымдық мотивтіктерінің жеткіліксіздігі;

· ұлттық негізде шығармашылық ізденісінің оқу іс-әрекетінде қалыптаспауы;

-   технологиялық білімдерді меңгеруінің орташа деңгейі.   

Оқушыларда ұсынылған тапсырмаларды орындауда пайда болған қиындықтар мен қателіктердің ерекшеліктерін ескре отырып, біз мұғалімдердің теориялық білімдерінің жеткіліксіздігін байқадық Осы себептерге байланысты  оқушылардың шығармашылыққа деген танымдық мотивтерінің қалыптасу дәрежесі де төмен. Әрине бұл факторлар оқу –тәрбие үрдісінің тиімділігін арттырудың құралы екені белгілі. Біздің жұмысымыз жоғарыда айтылған кемшіліктерді жою, оқушылардың шығармашылық қабілетін дамытуда білім, білік, дағдыларын қалыптастыруға бағытталды.
  Оқушылардың шығармашылық қабілетін жетілдірудің тиімділігі біз дайындаған әдістеме негізінде қалыптастыру кезеңінде анықталды. 

  Бұл фактілерді анықтау мазмұны зерттеуіміздегі шығармашылық қабілетті «педагогикалық жүйе» арқылы қалыптастыру деңгейлеріне нұсқаулар жасауымызға мүмкіндік берді. 

 Тәжірибелік-экспериментінің екінші кезеңі (қалыптастыру) педагогикалық іс - тәжірибе барысында  жүргізілді. Бақылау тобына БТ - 55, эксперимент тобына ЭТ - 55  оқушы қатысты.

 Бұл кезеңдегі негізгі міндет: 

-технология пәнінің «Сәндік қолданбалы өнер элементтері негізінде қолөнер технологиясы».бөлімін оқытуды стандарт талаптарына сәйкес жүзеге асыра отырып, танымдық және шығармашылық үрдістерді жандандыратын теориялық білімдерін жетілдіру; 

-оқушылардың оқу үрдісінде эвристикалық тұрғыдағы есептерді, міндеттерді енгізу;

- шығармашылық міндеттерді шешудің мүмкін жолдарын көрсету; 
  Қойылған міндеттерді жүзеге асыру барысы тәжірибелік - эксперименттің екінші – кезеңінде (қалыптастыру) педагогикалық іс - тәжірибе барысында жүргізілді. Педагогикалық іс - тәжірибе барысындағы нәтиже, зерттеу жұмысымыздағы педагогикалық жүйе арқылы қалыптастырудың теориясы мен әдістемесінде шығармашылықты еңбекке оқыту негізінде қарастырылды.  Бұл оқушылардың танымдық, эвристикалық және шығармашылық міндеттерді шешудегі жолдарының теориялық негізін саналы түрде игеруге ықпалын тигізді.  

Оқушылардың ұлттық бұйымдардың элементтерін қолдану арқылы шығармашылық қабілеттіліктерін дамытуды қалыптастыруды  эксперименттік педагогикалық тәжірибеден өту кезінде «Сәндік қолданбалы өнер элементтері негізінде қолөнер технологиясы» бөлімін оқып үйренуде теориялық білімдерін жетілдіру мен игерудің қажеттілігін ұғынуы барысында қалыптасты. Мұнда оқушылар шығармашылық ізденіске қажетті болатын теориялық мәліметтермен танысты. 
 Оқушылардың теориялық білімдерді меңгеруі, өздерінің жаңаны жасаудағы қажеттілікті білу мотивтерінде пайдалану барысында қалыптасты.  Оқу - танымдық  әрекеттерді қажетсінуі, олардың мәнін сезінуі, оқу үрдісінде дәстүрлі әдістер мен инновациялық технологияларды салыстыру арқылы жүргізілді. 

Оқушылардың шығармашылылық ізденісі - проблемалық есептерді шешу, шығармашылық тапсырмаларды орындау, жобалау, үлгілеу жұмыстарына инновациялық талдау жасау барысында қалыптасты. Бұл сабақтың сапасын арттыру үшін инновациялық технологияларды пайдалану, оқушылардың шығармашылық міндеттерді шешу және орындау, үлгілеу, жобалау, және шығармашылық ойлауын анықтауға мүмкіндік берді. 
    Оқушылардың технологиялық  білімдерді меңгеруі - оқыту үрдісінде іс - әрекет барысында оқушылардың  теориялық білімі мен іскерлігін жаңа бағытта ұштастыра алуымен және инновациялық технологиялар нәтижесінде шығармашылық жобаларды ұсынуы барысында қалыптасты. Шығармашылық жұмыстарды көпшілікке ұсыну бұл оқушылардың білім деңгейін арттыра түсті және олардың бойында үлкен талпыныс дарытты. Оқушылар алғаш рет   алғаш рет кәсіби маман – зерттеуші  рөліне еніп, қазіргі әлеуметтік қажеттілік мәселелерін шешуге белсене ат салысуға ұмтылды. 

Тәжірибелік - эксперименттің екінші  кезеңінің (қалыптастыру) нәтижелері 5 - кестеде көрсетілді және мұнда  ұлттық бұйымдардың элементтерін қолдану арқылы оқушылардың шығармашылық қабілетін  педагогикалық жүйе негізінде қалыптастырудың теориясын меңгеру және қалыптастыру  барысы тәжірибеден өтті.  

Кесте 5 – Оқушылардың шығармашылық қабілеттіліктерінің (қалыптастыру кезеңінің) критерияларының көрсеткіштері  
	Критерийлері  

Деңгейлер                                                        
	Териялық білімдерін меңгеру  деңгейі


	Оқушылардың шығармашылылық ізденісі


	Технологиялық білімдерді меңгеру



	
	БТ


	ЭТ
	БТ
	ЭТ
	БТ


	ЭТ

	І
	Жоғары
	21 (38,18)
	 39(69,09) 
	20(36,36)
	40(72,72)
	19(34,54)
	38(69,09)

	І
	Орта
	23 (41,81)
	11(20,0)
	24(43,63)
	10(18,18)
	25(45,45)
	12(21,81)

	І
	Төмен
	11 (20,0)
	 5(9,09)
	11(20,0)
	5(9,09)
	11(20,0)
	5 (9,09)


а) бақылау тобы

Сурет 3- Оқушылардың шығармашылық қабілеттіліктерінің (бақылау тобының қалыптастыру кезеңінің) критерияларының көрсеткіштерінің диаграммасы

а) экспериментальды топ

Сурет 4- Оқушылардың шығармашылық қабілеттіліктерінің (экспериментальды тобының қалыптастыру кезеңінің) критерияларының көрсеткіштерінің диаграммасы
Нәтижелері  БТ жоғары деңгей 36,0, ЭТ- 71,0, орта деңгей БТ – 44,0, ЭТ – 20,0, төменгі деңгей БТ- 20,0, ЭТ- 9,0.

    Тәжірибелік - эксперименттің екінші кезеңінің (қалыптастыру) бақылау нәтижелері кесте 5 - кестеде көрсетілді және мұнда ұлттық бұйым элементтерін қолдану арқылы оқушылардың шығармашылық қабілеттіліктерін дамытудың теориясы оқу пәндерінің мазмұнын зерттеп білу, пәндік білім стандартымен жеке танысу, білімді инновациялық технологиялармен игерту арқылы оқушыларға білімді мемлекеттік стандарт деңгейінде игеруге қол жеткізуге талдау жасау педагогикалық іс - тәжірибе барысында тәжірибеден өтті.  

                                                                                                   Қосымша А

Оқушыларға арналған бақылау сұрақтары  

 1.Бейнелеу пәніне сіздің қызығушылық деңгейіңіз 

а) жоғары

б) орта 

в) төмен 

басқа жауабыңыз болса ____________________________________

2. Шығармашылық жобаларға көзқарасыңыз

а) өте жақсы
б) орта 

в) төмен 

басқа жауабыңыз болса ____________________________________

3. Жобаларды орындауға теориялық білімдеріңіз қаншалықты жеткілікті деп ойлайсыз?

а) жеткілікті
б) белгілі бір дәрежеде ғана жеткілікті

в) жауап беруге қиналамын  

басқа жауабыңыз болса ____________________________________
4. Жоба жұмыстарын ұлттық негізде орындау қаншалықты қажет деп ойлайсыз?

а) аса қажет 
б) мақсатқа байланысты қажет 

в) жауап беруге қиналамын  

басқа жауабыңыз болса ____________________________________
5.Жоба жұмыстарын орындауда өзіңізді  қандай  деңгейде  көресіз? 

а) жоғары 
б) орта

в) айтуға қиналамын

басқа жауабыңыз болса ____________________________________
                          Мазмұнды жауаптарыңыз үшін рахмет!

                                                                                                         Қосымша Б 

Оқушыларға арналған бақылау сұрақтары 

1. Педагогикалық жүйені мұғалімнің оқу үрдісінде қолдануы сендерді қызықтырды ма?

а) иә

б) белгілі бір дәрежеде

в) жауап беруге қиналамын

басқа жауабыңыз болса ____________________________________

2.Теориялық білімдеріңіздің деңгейі қаншалықты жоғарылады деп ойлайсыздар?

а) өте жақсы

б) жақсы

в) жауап беруге қиналамын

басқа жауабыңыз болса ____________________________________

3.Шығармашылыққа көзқарасыңыз өзгерді ме?

а) иә, өзгерді

б) белгілі бір дәрежеде ғана өзгерді

в) жауап беруге қиналамын

басқа жауабыңыз болса ____________________________________

4.Шығармашылық жобаларды орындауға қызығушылыққа не себеп болды?

а) мұғалімнің оқу үрдісіне жаңа материалдарды енгізуі

б) басқа (атап көрсетіңіз)

в) жауап беруге қиналамын

басқа жауабыңыз болса ____________________________________

5. Технологиялық білім деңгейіңіз жоғарылады ма?

а) иә, жоғарылады деп айта аламын

б) белгілі бір дәрежеде жоғарылады

в) жауап беруге қиналамын

басқа жауабыңыз болса ____________________________________

                          Мазмұнды жауаптарыңыз үшін рахмет!

ҚОРЫТЫНДЫ

    Әдістемелік оқу құралы бойынша алынған нәтижелерді төмендегідей қорытындылауға болады: алдымен зерттеу жұмысының көкейкестілігі анықталды. Жалпы білім беру мектептерінде тезнологиялық білім  мазмұнын инновациялық технологиялар арқылы қалыптастырудың педагогикалық жүйесін, әлеуметтік қажеттілік еңбек рыногының сұранысы мен ұсынысына сәйкес зерделеу және оқушылардың меңгеруге тиіс жаңаша білімі, іскерлігі мен дағдысы негізінде жүзеге асыруды әдістемелік тұрғыдан негіздеу мақсаты, ұлттық бұйым элементтерін қолдану арқылы оқушылардың шығармашылық қабілеттіліктерін дамытуды қалыптастыру үрдісі және олардың  оқыту үрдісінде алатын рөлі барысында анықталды.

    Жалпы білім беру мектептеріндегі технологиялық білім беруді педагогикалық жүйе арқылы қалыптастырудың тиімділігін арттыруға  болатын теориялық әдістеме әзірленді. Ол жүйе мұғалімдер мен оқушылардың теориялық білімдерін көтеруге бағытталған «Белдік киімдерді құрастыру және моделдеу әдістері» атты әдістемелік оқу құралынан, оқушылардың шығармашылық ізденісін іскерлік ойын арқылы жетілдіруге бағытталған автоматтандырылған оқу бағдарламасынан және жоба жұмыстарының әдістемелік нұсқауынан тұрады.  
     Әдістемелік оқу құралы  белгілі мағынада осы жоғарыдағы міндеттердің  шешімін табуға қызмет ететін болжамға байланысты келесі міндеттер жүзеге асырылды:    

    1 Жалпы білім беру мектептеріндегі  бейнелеу пәнін білім беруде, оқушыларды еңбекке дайындауда шығармашылық қабілеттерді инновациялық технологиялар арқылы қалыптастыруды айқындауға мүмкіндік  беретін ғылыми - теориялық мәселелері, оқыту үрдісінің тарихы, олардың қоршаған ортаны танудың ғылымилылығы; жүйелілік және бірізділік; көрнекілік және ойдың инновациялық бағыттылығы, білім, іскерлік және дағдының дамуы; саналылық және белсенділік; пәнаралық нақтылық әрекет және меңгеру жолдары қамтылды.   
  2 Жалпы білім беру мектептеріндегі білім беруде шығармашылық қабілетті дамытуды жаңа технологиялар арқылы қалыптастырудың теориясы мен әдістемесі - педагогикалық жүйе оқушылардың белгілі кәсіптік салаға  бағытталған білім, іскерлік және дағдысын қалыптастыру мақсатында жасалынды.
    3 Ғылыми болжамды дәлелдеуге бағытталған тәжірибелік - эксперименттік жұмыстары 2 кезеңмен (анықтау, қалыптастыру,) жүргізілді және нәтижелері оқушылардың шығармашылық қабілеттерін дамыту педагогикалық жүйе   арқылы меңгеру негізінде анықталды. Тәжірибелер мектептегі оқыту үрдісі, оқу - танымдық әрекеттер негізінде педагогикалық іс - тәжірибе және педагогикалық жүйені оқып үйрену барысында жүргізілді. 
    Зерттеу барысында «шығармашылық қабілет» ұғымына анықтама беріліп, «технология», «инновациялық технология», «педагогикалық технология», «білім беру мазмұны», «оқыту үрдісі» ұғымдарына түсінік берілді.  Шығармашылық қабілетті дамытудың қалыптасуы білім беру мазмұны: оқу пәндері, оқу бағдармалары, өз бетінше жұмыстары, жобалар арқылы анықталды. Оқу пәндеріндегі оқу материалдарын  инновациялық бағытта игеру мәнін түсінуі және оның оқыту үрдісіне қажеттілігін ұғынуы философиялық және психологиялық - педагогикалық тұжырымдамалар мен ұстанымдар барысында жүргізілді.


Алғашқы анықтау жұмысында оқушыларымен «Көркем еңбек» пәнінің «Сәндік қолданбалы өнер элементтері негізінде қолөнер технологиясы» бөліміне дейін өткізіліп, бұл оқушылардың шығармашылық қабілеттіліктерін ұлттық элементтер негізінде дамытуды педагогикалық жүйе арқылы меңгеруінің бастапқы деңгейін анықтауға мүмкіндік береді.

  Оқушылардың шығармашылық қабілеттерін ұлттық негізде дамыту мақсатында «педагогикалық жүйе» жасалынып, оқыту үрдісіне ендірілді және ол педагогикалық - тәжірибелік жұмыстарының нәтижелері мен тұжырымдары арқылы нақтыланды.
   Зерттеу көздері ретінде: 
Тәжірибе барысында диагностикалық әдістер (сауалнама, сұхбат, бақылау) жүргізу, оқушылардың жоба жұмыстарына талдау жасау, педагогикалық эксперимент жұмысы және оның нәтижелерін талдауда логикалық (салыстыру, талдап қорыту, топтау) әдістері  қолданылды. 

 Жалпы білім беру мектептерінде «Көркем еңбек» пәнін оқытуда оқу үрдісін ұлттық негізде ұйымдастыруға үлестерін қосқан  Т.Левченко, С.Жолдасбекова, Б.Ж.Жиентаева, А.Д. Райымқұлова зерттеулерінің маңыздылығы жоғары, бірақ оқушылардың шығармашылық қабілеттіліктерін ұлттық бұйымдардың элементтері арқылы дамытуға бағытталған еңбектер жеткіліксіз, біздің зерттеу жұмысымыз жоғарыдағы аталған ғалымдар еңбектерімен қатар оқу-тәрбие үрдісін жетілдіруде  өз үлесін қосады демекпіз.
    Қорыта келе, оқытудың қазіргі уақыт талабындағы негізгі мақсаты кәсіптің белгілі бір саласына бағытталған, ақпаратты өзі іздеп табу, талдау және ұтымды пайдалану, жылдам өзгеріп жатқан бүгінгі дүниеде лайықты өмір сүру және жұмыс істей білуге қабілетті жастар даярлауы, еңбекке оқытуды шығармашылық қабілеттерін қалыптастыру ұстанымы тұрғысынан орын алатыны айқындалды.

